
Školska 2025/2026. godina 
REPUBLIČKO TAKMIČENJE UČENIKA OSNOVNIH ŠKOLA 

IZ BOSANSKOGA JEZIKA 
VI razred 

                                                                                                                       Šifra:___________________ 
 

1. 

Glasovi D, T, Z, S, C su:  
  
                            a) zubni;                             c) zadnjonepčani;  
                            b) prednjonepčani;            d) usneni. 
 
Zaokruži slovo ispred tačnog odgovora. 

 

2. 
Podvuci nesvršene glagole u kojima se javlja slogotvorno R. 
 
trčati               zacrvenjeti se                drhtati                 ocrniti 

 

3. 

Pažljivo pročitaj navedene primjere, a zatim napiši koju glasovnu promjenu 
prepoznaješ. 
 
DUŽINA i PRAŠINA __________________ 

 

4. 

Podvučene riječi u rečenici su izuzeci od jedne glasovne promjene. Koje? 
 
„Veniš“ je popularno sredstvo za odstranjivanje fleka. 
 
a) gubljenje suglasnika                           c) jednačenje suglasnika po mjestu izgovora 

b) asimilacija samoglasnika                   d) jednačenje suglasnika po zvučnosti 

 

5. 
Navedeni primjer rastavi na slogove. 
 
VRTOGLAVICA ______________________________ 

 

6. 
6. Podvuci riječ koja je nastala slaganjem. 
 
PISMENI     ŠESTERO      RAZGRANATI        ČISTOTA 

 

7. 
Jedan glas ne pripada sljedećem nizu. Pronađi ga i podvuci. 
 
L, R, P, N, J, Lj, Nj, V, M 

 

8. 
Napiši genitiv množine srednjeg roda zamjenice OVAJ. 
 
Odgovor: _____________________ 

 

9. 
Napiši kako glasi nenaglašeni (kraći) oblik dativa lične zamjenice trećeg lica jednine 
muškog roda.  
________________ 

 

10. 
Dovrši rečenicu odgovarajućim oblikom krnjeg perfekta glagola OBLITI. 
 
Znoj ih _____________. 

 

11. 

Pored svakog glagola napiši naziv glagolskog oblika. 
 
a) Čuh________________                      b) Čuj________________ 

c) Čut ću______________                      d) Čujem______________  

 



12. 
Precizno odredi rod datim glagolima: 
 
ČUPATI_____________; DOPISIVATI SE_____________ 

 

13. 

Odredi kojoj vrsti pripadaju podvučene riječi: 
 
a) On živi blizu. ____________; 

b) On živi blizu pozorišta. _____________ 

 

14. 

Zaokruži slovo ispred tačnog odgovora kojim je određena služba podvučenog pridjeva u 
sljedećoj rečenici. 
 
Onaj vrijedni učenik je danas veoma ponosan. 
 
a) atribut                                 c) subjekat 
b) dio imenskog predikata      d) pravi objekat 

 

15. 

Podvučenoj zamjenici u sljedećem primjeru precizno odredi službu. 
 
Sinoć sam joj kupio cvijeće i njena reakcija me je zaista obradovala. 
Odgovor: ______________________________ 

 

16. 

Zaokruži slova ispred zajedničkih odlika podvučenih glagolskih oblika. 
 
Kad uradim domaći zadatak, izaći ću napolje. 
 
a) lični glagolski oblici        c) glagolska vremena         e) nelični glagolski oblici 

b) složeni glagolski oblici    d) glagolski načini             f) prosti glagolski oblici 

 

17. 
U datoj rečenici podvuci imenski dio predikata. 
 
Voda i vatra su dobre sluge, a zli gospodari 

 

18. 

Lišće hrasta se njiše na blagom povjetarcu. 
 
Koju funkciju u rečenici vrše riječi hrasta i se njiše? 
 
hrasta_____________ se njiše_____________ 

 

19. 

Zaokruži slovo ispred pravilno napisane rečenice. 
 
a) Mi ne bi o ničemu sada pričali. 

b) Mi ne bi ni o čemu sada pričali. 

c) Mi ne bismo ni o čemu sada pričali. 

d) Mi ne bismo o ničemu sada pričali. 

 

20. 
Stilska figura kojom se stvarima i pojavama pripisuju ljudske osobine i svojstva živih bića 

naziva se ___________________________. 

 

 
 
Pregledao:_____________________________ Ukupno poena:___________________________ 
 


